
 

МИНИСТЕРСТВО ЗА ЈАВНА АДМИНИСТРАЦИЈА
Врз основа на член 19 став 3 од Законот за постапување по претставки
и предлози („Службен весник на Република Македонија„ бр. 82/08,
13/13, 156/15 и 193/15 и „Службен весник на Република Северна
Македонија“ бр. 208/24), министерот за јавна администрација, донесе

ПРАВИЛНИК ЗА СОДРЖИНАТА, НАЧИНОТ И ФОРМАТА НА ВОДЕЊЕ
НА ЕВИДЕНЦИЈА ЗА ПОДАТОЦИТЕ ШТО СЕ ОДНЕСУВААТ

НА ПОСТАПУВАЊЕТО ПО ПРЕТСТАВКИТЕ И ПРЕДЛОЗИТЕ, КАКО
И СОДРЖИНАТА НА ИЗВЕШТАИТЕ ЗА ПОДАТОЦИТЕ ШТО СЕ

ОДНЕСУВААТ НА  ПОСТАПУВАЊЕ  ПО ПРЕТСТАВКИТЕ И ПРЕДЛОЗИТЕ
 

Член 1
Со овој правилник се пропишува содржината, начинот и формата на
водење на евиденција за податоците што се однесуваат на
постапувањето по претставките и предлозите, како и содржината на
извештаите за податоците што се однесуваат на постапување по
претставките и предлозите.

Член 2
Евиденцијата на податоците што се однесуваат на постапување по
претставките и предлозите се води на Уписник за предметите по
претставки и предлози (во натамошниот текст: Уписникот).
Уписникот се води на Образец УПП, во хартиена форма.
Образецот од став 2 на овој член   содржи: реден број; датум на
приемот на претставката, односно предлогот; подносител, а во
подрубриките се запишува името и презимето, ако подносителот е
физичко лице, називот и седиштето, ако подносителот е правно лице,
зборот „анонимна“ доколку подносителот не е потпишан или име и
презиме на заедничкиот застапник или претставник во рубриката
„други“, ако се работи за групна претставка; форма на претставката,
односно предлогот, а во подрубриките се назначува дали
претставката, односно предлогот е поднесен усно, писмено или
електронски; предмет, со назначување на предметот на претставката;
област, со назначување на областа на претставката (правосудство,
урбанизам, образование и сл.); начин на решавање, со подрубрики во
кои се назначува: постапено, непостапено, препратено на надлежност,
постапено по интервенција на Министерство за јавна администрација,
постапено по интервенција на Народниот правобранител или
постапено на друг начин; постапено со подрубрики за постапено во
законскиот рок или по рокот; организациона единица; развод со
подрубрики за датум и ознака; и забелешка.
Образецот од став 2 на овој член е даден во Прилог бр. 1 и е составен
дел на овој правилник.

Член 3
Предметите по претставките и предлозите кои се заведуваат во
Уписникот не се заведуваат во деловодникот. За заведувањето на
предметите по претставки и предлози во другите помошни книги
(регистар, доставна книга, и друго) се применуваат прописите за
канцелариското работење.
 

Член 4

Број на Службен весник:251/2024
Датум на објава на Службен весник:12.12.2024
Број на одлука на Уставен суд (У.бр.):/

Од податоците во Уписникот се изготвува Извештај за податоците што
се однесуваат на постапување по претставките и предлозите (во
натамошниот текст: Извештајот).
Извештајот се изготвува на Образец ИПП во хартиена форма
Извештајот содржи:
-          број на примени претставки и предлози со подрубрики во кои се
наведува бројот на примени претставки и предлози во текот на
извештајниот период, бројот на пренесени претставки и предлози
пренесени од претходниот извештаен период и вкупниот број на
претставки и предлози;
-                   област во која се наведува областа на која се однесуваат
претставките и предлозите;
-                   форма со подрубрики во кои се наведува бројот на претставки и
предлози примени усно, бројот на претставки и предлози примени во
писмена форма и бројот на претставки и предлози примени во
електронска форма;
-                   подносител со подрубрики во кои се наведува бројот на
претставките и предлозите поднесени од физичко лице, бројот на
претставките и предлози поднесени од правно лице, бројот на
претставки и предлози поднесени од други субјекти и бројот на
анонимни претставки и предлози;
-          начин на постапување со подрубрики во кои се наведува бројот на
претставките и предлозите по кои е постапено, бројот на претставките
и предлозите по кои не е постапено, бројот на претставките и
предлозите за кои постапката е во тек, бројот на претставките и
предлозите кои се препратени на надлежност, бројот на претставките
и предлозите по кои е постапено по интервенција на Министерството
за јавна администрација, бројот на претставките и предлозите по кои е
постапено по интервенција на Народниот правобранител, бројот на
претставките и предлозите по кои е постапено на друг начин;
-          број на претставки и предлози по кои е постапено со подрубрики
во кои се наведува бројот на претставките и предлозите по кои е
постапено во законски пропишаниот рок и бројот на претставките и
предлозите по кои е постапено по истекот на рокот;
-                   број на претставки и предлози по кои не е постапено со
подрубрики во кои се наведува бројот на претставките и предлозите
по кои не е постапено, а рокот за постапување изминал и бројот на
претставките и предлозите по кои не е постапено, а рокот за
постапување тече и - забелешка.
 
Образецот од став 1 на овој член е даден во Прилог бр.2 и е составен
дел на овој правилник.
 

Член 5
Извештајот се доставува на секои шест месеци до Министерството за
јавна администрација, за периодот од 1 јануари до 30 јуни најдоцна до
31 јули во тековната година и за периодот од 1 јули до 31 декември
најдоцна до 31 јануари следната година.
 

Член 6
Со денот на влегувањето во сила на овој правилник, престанува да
важи Правилникот за содржината, начинот и формата на водење
евиденција на податоците што се однесуваат на постапувањето по
претставките и предлозите како и содржината на извештаите
(„Службен весник на Република Македонија“ бр. 2/09).

Член 7
Овој правилник влегува во сила наредниот ден од денот на
објавувањето во „Службен весник на Република Северна Македонија“.

Бр. 15-2008/4 Министер

6 декември 2024 година за јавна администрација,
Скопје Горан Минчев с.р.

                                       

 Прилог бр.1

     Прилог бр. 2

